
 

  

ᐱᓕᕆᔪᓐᓇᕐᓂᖓᓂ ᐊᒻᒪ ᓱᓐᓂᐅᒪᓂᖅ 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᑕᐃᒎᓯᐅᕗᖅ ᐊᑐᖅᑕᐅᒐᔪᓲᖅ ᓇᓗᓇᐃᖅᓯᓂᕐᒥᑦ 

ᐊᔾᔨᒌᙱᑦᑐᓂᑦ ᓱᓇᒃᑯᑖᓂᒃ ᓲᕐᓗ ᐸᓂᖅᓯᒪᔪᓂᑦ ᐅᖃᐅᔭᙳᐊᓂᒃ, ᐅᖅᓱᖕᓂ, ᕼᐋᔅ, 

ᐊᒻᒪᓗ ᓴᙱᔫᑎᓂᒃ ᐊᑐᖅᑕᐅᑐᐃᓐᓇᕆᐊᓕᖕᓂᒃ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ, 

ᑭᐱᙳᐃᔭᕐᓂᕐᒧᑦ, ᐊᒻᒪᓗ ᓴᓇᕕᖁᑎᒋᔭᐅᔪᓂ (ᕼᐊᒻᑉ). ᐃᓯᕈᓐᓇᖅᐳᖅ ᑎᒥᒧᑦ 

ᐊᒥᓱᐊᓗᖕᓄᑦ ᐱᓕᕆᓂᐅᔪᓄᑦ, ᓲᕐᓗ:  

 ᓂᐅᕐᓂᒃᑯᑦ ᐳᔪᖓᓐᓂ (ᐃᒻᒥᒎᖅᑐᒥ ᑲᑎᙵᓂᖃᖅᑐᒥᓪᓘᓐᓃᑦ ᑕᕝᕚᑭᒥ) 

ᑎᖅᑎᓯᒪᔪᒥᓪᓘᓐᓃᑦ 

 ᓂᕆᔭᐅᓗᓂ (ᐄᔭᒐᕐᒧᑦ ᑲᑎᙵᓗᓂᓘᓐᓃᑦ ᓂᕆᔭᒃᓴᐅᔪᓄᑦ ᓴᓇᓯᒪᔪᓄᑦ) 

 ᐃᔅᓴᒃᑕᐅᓂᖓᓂ ᐅᕕᓂᒃᑯᑦ (ᓂᐱᑎᒐᐃᑦ, ᐅᕕᓂᒃᓯᐅᑎᓄᑦ ᐊᓪᓚᕈᔾᔭᓄᓪᓗ) 

ᓱᓐᓂᐅᒪᓂᖅ (ᖃᐅᔨᒪᔭᐅᖕᒥᔪᖅ ᐱᓕᕆᐊᒃᓴᒥᓂ ᐱᓕᕆᔪᓐᓇᕋᔭᙱᓐᓂᖓᓂ) 

ᐃᖅᑲᓇᐃᔭᕐᕕᒋᔭᐅᔪᒥ ᐊᖏᕐᔪᐊᖅᑐᒥ ᖃᓄᐃᓕᐅᕐᓂᖃᕈᓐᓇᕐᓂᖓᓂ 

ᓱᓐᓂᖅᓯᒪᔪᑐᐊᖑᙱᑦᑐᒥ ᐱᓕᕆᔨᐅᔪᒥ, ᑭᓯᐊᓂ ᐃᖅᑲᓇᐃᔭᖃᑎᒥᓄᑦ, 

ᐊᖓᔪᖅᑳᖓᓄᑦ, ᐊᒻᒪ ᐃᖅᑲᓇᐃᔭᖅᑎᖁᑎᓕᖕᒧᑦ, ᐊᒻᒪᓗ ᑭᒃᑯᑐᐃᓐᓇᕐᓂᒃ 

ᑕᖅᑳᙶᖅᑐᓂᒃ ᐱᔨᑦᑎᕋᕈᑎᔭᖏᓐᓂᒃ. 

ᓇᓗᓇᐃᒃᑯᑕᐅᕙᒃᑐᑦ ᓱᓐᓂᐅᒪᓂᕐᒧᑦ (ᓇᑭᑐᐃᓐᓇᖅ) ᒪᑯᐊᖑᔪᓐᓇᖅᑐᑦ: 

 ᐊᔪᕐᓗᓂ ᐃᒪᒃᓴᖅᓯᐅᕈᓐᓇᕐᓂᕐᒧᑦ, ᐃᓱᒪᑦᑎᐊᕈᓐᓇᕐᓂᕐᒧᑦ, ᐊᒻᒪᓗ 

ᐃᓱᒪᓕᐅᕆᓂᕐᒧᑦ 

 ᐅᐃᔾᔭᒍᔮᕐᓂᖅ, ᐅᐃᙵᑲᑕᖕᓂᖅ, ᐅᔾᔨᕈᓱᓗᐊᕈᓐᓃᕐᓇᖅᖢᓂ ᐊᒻᒪ 

ᓇᓗᑲᑕᓕᕐᓗᓂ 

 ᓱᒃᑲᐃᓐᓂᖅᓴᒥᑦ ᓱᒋᐊᖃᑦᑕᕐᓗᓂ ᐊᒻᒪᓗ ᐊᐅᓚᓂᖃᑦᑎᐊᖏᓪᓗᓂ 

 ᐊᑭᕋᖅᑐᖅᐸᒃᖢᓂ ᐃᓕᖅᑯᓯᖃᖅᑐᖅ, ᑲᒪᒋᔭᖃᕈᒪᙱᑦᑐᖅ 

 

ᐃᖅᑲᓇᐃᔭᖅᑎᖁᑎᓖᑦ: ᐊᑐᕐᓗᓂ ᐊᑐᐊᒐᕐᓂᒃ ᐊᒻᒪᓗ ᐱᓕᕆᔾᔪᓯᕐᓂᒃ 

ᑲᒪᒋᔭᖃᕐᓂᕐᒧᑦ ᐃᖅᑲᓇᐃᔭᖅᑎᐅᑉ ᓱᓐᓂᐅᒪᓂᕆᔭᖓᓂ 
 

ᐊᑐᐊᒐᐃᑦ ᐊᒻᒪᓗ ᐱᓕᕆᔾᔪᓯᐅᔪᑦ ᓱᓐᓂᐅᒪᓂᕐᒧᑦ ᐃᖅᑲᓇᐃᔭᕐᕕᖕᒥᑦ − 

ᓇᑭᐅᒐᓗᐊᖅᐸᑦ ᓱᓐᓂᐅᒪᓂ − ᓇᓗᓇᐃᖅᓯᑦᑎᐊᕐᓗᑎᑦ ᑐᑭᒧᐊᕈᑎᓂᒃ ᐊᒻᒪᓗ 

ᖃᓄᐃᓕᐅᕆᐊᖁᔨᓂᕐᒥᑦ ᐊᖓᔪᖅᑳᕐᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. 

ᓱᓐᓂᐅᒪᓂᕐᒧᑦ ᐊᑐᐊᒐᐅᔪᖅ ᑲᒪᒋᔭᖃᕆᐊᓕᒃ ᑕᒪᐃᓐᓂᓕᒫᓐᓂ ᓇᑭ 

ᓱᓐᓂᐅᒪᕈᓐᓇᕐᒪᖔᖅ, ᑕᐃᒪᙵᓂᓗ ᐅᑐᐱᕆ 2017-ᒥ, ᐃᓚᖃᕆᐊᓕᒃ 

ᐋᖓᔮᕐᓇᖅᑐᒃ ᐱᕈᖅᑐᕕᓂᕐᓂᒃ.  

ᐃᑲᔪᕐᓂᕐᒧᑦ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ ᓱᓐᓂᐅᒪᓂᕐᒥᑦ ᐃᖅᑲᓇᐃᔭᕐᕕᖕᒥᑦ, 

ᐊᑐᐊᒐᐅᔪᖅ ᓇᓗᓇᐃᖅᓯᑦᑎᐊᕆᐊᓕᒃ ᓂᕆᐅᒋᔭᐅᔪᓂᒃ ᓈᒻᒪᒃᑐᒥᑦ 

ᐱᓕᕆᒍᓐᓇᕐᓂᕐᒧᑦ ᐃᖅᑲᓇᐃᔭᕐᓂᕐᒧᑦ, ᑭᒡᓕᒋᔭᐅᔪᓂᒃ ᐋᖓᔮᕐᓇᖅᑐᖅ 

ᐱᕈᖅᑐᕕᓂᕐᒥᑦ ᐊᑐᕆᐊᒃᓴᖅ, ᐊᒻᒪᓗ ᖃᓄᖅ ᐊᖓᔪᖅᑳᖑᔪᑦ ᐊᐅᓚᑦᑎᓂᐊᕐᒪᖔᑦ 

ᓱᓐᓂᐅᒪᔪᓂᑦ ᐋᖓᔮᕐᓇᖅᑐᒧᑦ ᐱᕈᖅᑐᕕᓂᕐᒧᑦ.  

 

 

ᑲᒪᔨᐅᔪᑦ: ᑐᓴᐅᒪᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ ᐊᑐᐊᒐᕐᓄᑦ ᐊᒻᒪᓗ 

ᐱᓕᕆᔾᔪᓯᐅᔪᓄᑦ ᐊᑐᖅᑕᐅᑦᑎᐊᕐᓗᑎᓗ 

ᓱᓐᓂᐅᒪᓂᕐᒧᑦ ᐊᑐᐊᒐᕐᒥ ᐃᓚᖃᕆᐊᖃᖅᐳᖅ: 

 ᑕᐃᒪᐃᒋᐊᖃᖅᐳᖅ ᐃᖅᑲᓇᐃᔭᖅᑎᖁᑎᖃᖅᑐᓕᒫᑦ ᐊᒻᒪᓗ ᑳᓐᑐᓛᒃᑏᑦ 

ᐃᖅᑲᓇᐃᔭᕆᐊᕐᓗᑎ ᓈᒻᒪᒃᑐᒥᑦ ᐊᑐᐃᓐᓇᐅᓗᑎ 

 ᑐᑭᓯᓇᑦᑎᐊᖅᑐᓂ ᓂᕆᐅᒋᔭᐅᓂᐅᔪᓂ ᐱᓕᕆᔨᐅᔪᓄᑦ ᑲᒪᒋᔭᖃᕐᓂᖏᓐᓂ 

ᐱᔭᕇᖅᓯᓂᖏᓐᓄᑦ ᐱᓕᕆᐊᒃᓴᒥᓂᑦ ᓱᓐᓂᐅᒪᙱᓪᓗᑎᒃ 

 ᖃᓄᖅ ᐊᖓᔪᖅᑳᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᐊᕐᒪᖔᑦ 

ᐃᓕᓴᖅᓯᔪᓐᓇᕐᓂᐊᕐᒪᑕ ᓱᓐᓂᐅᒪᔪᓂ 

 ᖃᓄᖅ ᐅᖃᐅᓯᖃᕆᐊᖃᕐᒪᖔᖅ ᑲᖐᒋᔭᐅᔪᒥᒃ ᓱᓐᓂᐅᒪᔪᒥᒃ 

 ᖃᓄᖅ ᐊᖓᔪᖅᑳᑦ ᑲᒪᒋᔭᖃᕆᐊᖃᕐᒪᖔᑦ ᑕᐃᒪᐃᑦᑐᓂᒃ ᐅᖃᐅᓯᐅᔪᓂᑦ 

 

ᓴᓇᔩᑦ: ᐅᖃᐅᓯᕆᓗᒍ ᐊᖓᔪᖅᑳᕐᓄᑦ ᐃᓱᒪᒋᔭᖃᕈᕕᑦ ᑭᓇᑐᐃᓐᓇᖅ 

ᓱᓐᓂᐅᒪᓇᓱᒋᒍᕕᐅᒃ ᐃᖅᑲᓇᐃᔭᕐᕕᖕᒥᑦ 

ᐅᖃᐅᓯᖃᕐᓂᕐᒥᑦ ᑲᖐᓱᓂᕐᒧᑦ ᓱᓐᓂᐅᒪᔪᖃᕐᒪᖔᖅ ᐱᕕᖃᖅᑎᑦᑎᓂᐊᖅᑐᖅ 

ᐊᖓᔪᖅᑳᑦ ᐱᓕᕆᒍᓐᓇᕐᓂᐊᕐᒪᑦ ᐊᒻᒪᓗ ᐊᐅᓚᑦᑎᓗᓂ ᐃᖅᑲᓇᐃᔭᖅᑎᒥ ᐊᒻᒪᓗ 

ᐃᖅᑲᓇᐃᔭᕐᕕᖕᒥᑦ ᐊᑦᑕᕐᓇᙱᑦᑐᒃᑯᑦ.  

 

ᖃᐅᔨᓴᖃᑦᑕᕐᓂᕐᒥᒃ  

ᐃᖅᑲᓇᐃᔭᖅᑎᖁᑎᓖᑦ ᕿᓂᓪᓗᐊᖅᐳᑦ ᒪᓕᒐᑎᒍᑦ ᐅᖃᐅᔾᔨᓂᐅᔪᒥ 

ᐊᑐᓕᖅᑎᑦᑎᓚᐅᖅᑳᕋᑎᒃ ᓱᓐᓂᕈᑕᐅᔪᓄᑦ ᖃᐅᔨᓴᕐᓂᐅᔪᒥ ᐃᖅᑲᓇᐃᔭᕐᕕᖕᒥ. 

ᐊᑐᓂ ᐱᓕᕆᕝᕕᐅᔪᑦ ᓂᕈᐊᕈᓐᓇᕋᔭᖅᐳᑦ ᓇᓗᓇᐃᖅᑕᐅᓯᒪᔪᓂ ᐱᓕᕆᔨᐅᔪᓄᑦ 

ᐱᔭᕆᐊᖃᕐᓂᐅᔪᓄᑦ ᐃᓗᐊᓂ ᐊᑐᐊᒐᖓᓐᓂ, ᓲᕐᓗ ᖃᓄᖅ, ᖃᖓ, ᓇᒥ ᐅᕝᕙᓘᓐᓃᑦ 

ᖃᓄᐃᒻᒪᑦ ᐋᖓᔮᕐᓇᖅᑐᖅ ᐱᕈᖅᑐᕕᓂᑦ ᐱᑕᖃᕈᓐᓇᕋᔭᕐᓂᖏᓐᓂ 

ᐃᖅᑲᓇᐃᔭᕐᕕᖓᓐᓂᑦ. 

ᐆᒃᑑᑎᐅᔪᖅ ᓱᓐᓂᐅᒪᓂᕐᒧᑦ ᐊᑐᐊᒐᕐᒥ ᐊᑐᐃᓐᓇᐅᕗᖅ ᓱᓐᓂᐅᒪᓂᕐᒧᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐸᐃᑉᐹᖓᓐᓂ.  

 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᖅ 
 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒃᑕᐅᔭᕆᐊᓖᑦ, ᐃᓚᖓ 35.1, “ᓱᓐᓂᐅᒪᓂᖅ”  

ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒃᑕᐅᔭᕆᐊᓖᑦ, ᐃᓚᖓ 18.01,  

“ᐱᓕᕆᐊᒃᓴᑦ ᐃᖅᑲᓇᐃᔭᖅᑎᐅᔪᒧᑦ” 

http://www.wscc.nt.ca/sites/default/files/documents/Impairment%20at%20Work%20-%20Aug%202018%20-%20IU.pdf
http://www.wscc.nt.ca/sites/default/files/documents/Impairment%20at%20Work%20-%20Aug%202018%20-%20IU.pdf

